
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

[bookmark: _GoBack]Հիմք ընդունելով «Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասը, Հայաստանի Հանրապետության կառավարության 2017 թվականի մայիսի 4-ի N 526 որոշման 1-իմ կետի 1-ին ենթակետով հաստատված կարգի 3-րդ կետին համապատասխան` Կառավարությունը որոշում է.
1. Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի <<Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին>> N 1515-Ն որոշման NN 3, 4, 5, 8, 11, 11.1 և 12 հավելվածներում  կատարել փոփոխություններ և լրացումներ`  համաձայն NN 1, 2 ,3  4, 5, 6, 7 և 8 հավելվածների:
2. Սահմանել, որ սույն որոշման 8-րդ հավելվածով մրցակցային եղանակով ձեռքբերվող ապրանքների և ծառայությունների վրա չեն տարածվում Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 32-րդ կետի 5-րդ ենթակետով նախատեսված սահմանափակումները: 
3. Հույժ գաղտնի:
4. Հույժ գաղտնի:
	



ՀԻՄՆԱՎՈՐՈՒՄ

ՀՀ կառավարության «Հայաստանի Հանրապետության  2019 թվականի պետական բյուջեում վերաբաշխում և Հայաստանի Հանրապետության  կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու մասին»  որոշման ընդունման  


2019 թվականի հունիսի 1-ից ուժի մեջ մտած «Կառավարության կառուցվածքի և գործունեության մասին ՀՀ օրենքում փոփոխություններ և լրացումներ կատարելու մասին» ՀՀ օրենքի դրույթների համաձայն ՀՀ տրանսպորտի, կապի և ՏՏ նախարարությունն անվանափոխվել է բարձր տեխնոլոգիական արդյունաբերության նախարարության` վերջինիս վերապահելով նոր գործառույթներ: Ելնելով նախարարության նոր կանոնադրական խնդիրներից ու գործառույթներից, անհրաժեշտություն է առաջացել կատարել փոփոխություններ 2019թ գործող բյուջետային  ծրագրերի մեջ, իրականացնելով միջծրագրային վերաբաշխումներ: Այն գնման առարկաները, որոնք ըստ CPV կոդերի չեն գերազանցում գնումների բազային միավորը՝ մեկ միլիոն ՀՀ դրամը, գնման ձև է ընտրվել մեկ անձից գնում կատարելու ընթացակարգը (ՄԱ)՝ հիմք ընդունելով «Գնումների մասին» ՀՀ օրենքի 23-րդ հոդվածի 1-ն մասի 4-րդ կետի պահանջները, իսկ մնացած գնման առարկաների համար՝ գնանշման հարցումը (ԳՀ)՝ հիմք ընդունելով «Գնումների մասին» ՀՀ օրենքի 22-րդ հոդվածի պահանջները: 
Ինչ վերաբերվում է վերաբաշխվող ծրագրերին, ապա.
Հաշվի առնելով <<Առաջատար տեխնոլոգիաների ձեռնարկությունների միության>> գրությունը, և նախարարության ու վերջինիս միջև կնքված համաձայնագիրը առ այն, որ 1043 ծրագրի 11003 միջոցառման համար նախատեսված գումարի մնացած մասը` 1,211,585,4 հազար դրամը այլև անհրաժեշտ չէ ՏՏ համաժողովը կազմակերպելու համար, սույն որոշման նախագծով առաջարկվում է այն վերաբաշխել հետևյալ ուղղություններով:
1043 ծրագրի 11001 <<Աջակցություն Հայաստանի ՏՏ ոլորտի մրցունակության բարձրացմանը>> միջոցառման իրականացման ժամանակացույցը, հաստատված ՀՀ տրանսպորտի, կապի և տեղեկատվական տեխնոլոգիական նախարարի 2019 թվականի մարտի 6-ի 162-Ա հրամանով, ամբողջությամբ վերանայվել է` ընդգրկելով նոր միջոցառումներ, այդ թվում 1 տեղական և 3 միջազգային , որոնք բխում են նոր նախարարության կանոնադրական խնդիրներից և միջազգային հարթակներում ոլորտի պատշաճ ներկայացման անհրաժեշտությունից, ինչից ելնելով առաջարկվում է միջոցառման տարեկան հատկացումներն ավելացնել 94,3 մլն դրամով: Մասնավորապես 



· Տեղեկատվական Տեխնոլոգիաների Համաշխարհային Համաժողովի Նախարարական կլոր սեղան-քննարկման կազմակերպման համար նախատեսված է 50,0 մլն դրամ, որն իր մեջ ներառում է պետական մակարդակով  (<<նախարար+1>> ձևաչափով) հրավիրվածների դիմավորում և ճանապարհում, կացության ծախսերի հոգում, հանդիսավոր ընթրիքի կազմակերպում, սուրճի ընդմիջումների կազմակերպում, տեխնոլոգիական շրջայցերի կազմակերպում՝ ANEL, Ինժեներական քաղաք, ԹՈՒՄՈ և այլն, պաշտոնական նվերների ձեռք բերում:  Նշված ծառայությունների համար 98391160 CPV կոդով   գնման ձև է սահմանվել մեկ անձից գնում կատարելու ՄԱ ընթացակարգը` հաշվի առնելով ՀՀ կառավարության 04.05.2017թ. թւվ 526-Ն որոշմամբ հաստատված <<Գնումների գործընթացի կազմակերպման>> մասին կարգի 23-րդ կետի 4-րդ ենթակետի 10-րդ տողի պահանջները:
· 2019թ 4-րդ եռամսյակում նախատեսվում է «Դիջիթեք բիզնես ֆորում 2019»-ի շրջանակներում  2 տաղավարի պատրաստում՝ 1 ինժեներական և 1 ընտրանքային ստարտափների համար` 30 մլն դրամ արժեքով, 
· Սինգապուրում կայանալիք Singapore Week of Innovation and TeCHnology (SWITH) ցուցահանդեսին մասնակցություն, մոտ 40 քառ.մ տարածքով տաղավարի կառուցմամբ` 40.0 մլն դրամ արժեքով, 
· Քաթարի էքսպո միջոցառումների մասնակցություն, որտեղ նախարարը հրավիրված է որպես խոսնակ, հայկական տեխնոլոգիական արտադրանքի ներկայացման համար 50 քառ.մ տարածքով տաղավարի պատրաստում 15.0 մլն դրամ արժեքով, 
· Ուզբեկստանում կայանալիք <<InnoWeek.uz>> 2019 համաժողովին մասնակցություն, մոտ 40 քառ.մ տարածքով տաղավարի պատրաստում և ներկայացում` 14.0 մլն դրամ արժեքով:
Արդյունքում միջոցառման ոչ ֆինանսական ցուցանիշներում կատարվել են փոփոխություններ, Միջազգային և տեղական միջոցառումներն ավելացվել են  4-ով, առաջարկվել է նոր ցուցանիշ` Միջազգային և տեղական հարթակներում ներկայացվող տաղավարների քանակ, որը սահմանվել է 5, քանի որ Վերազգային ընկերությունների հետ համատեղ ծրագրերի իրականացման ապահովում միջոցառումը` 18,0 մլն դրամ արժեքով ներառված չէ նոր ժամանակացույցում, ուստի առաջարկվում է <<Վերազգային ՏՏ կազմակերպությունների հետ համագործակցության հաստատում>>  ոչ ֆինանսական ցուցանիշը նվազեցնել 1-ով:
Բացի այդ, ՏՏ ոլորտի հետազոտություն, ընկերությունների վերաբերյալ ուղեցույց և ներկա իրավիճակի վերլուծություն միջոցառումը նոր ծրագրով առաջարկվում է իրականացնել նախարարության կողմից հրավիրված 2 փորձագետների միջոցով, որի համար առաջարկվում է աշխատողների աշխատավարձեր և հավելավճարներ հոդվածը ավելացնել 2 մլն դրամի չափով: Մնացած 2,8 մլն դրամը և Գիտության և տեխնոլոգիաների ձեռներեցության ծրագրի (STEP) շրջանակում «VC» վենչուրային համաժողովի ֆինանսավորում» միջոցառման կազմակերպում և իրականացման համար նախկինում նախատեսված 20,640.0 հազար դրամը` ընդամենը` 23,440,0 հազար դրամ,  առաջարկվում է տեղափոխել ՀՀ կառավարության 29 օգոստոսի 2019 թվականի  N 1137- Ն որոշմամբ նախարարությանը փոխանցված «1194» «Հայրենադարձության ծրագիր» ծրագիր, որպես առանձին միջոցառում` հաշվի առնելով որ ծրագրով արդեն առկա է նմանատիպ այլ միջոցառում` «Ներուժ» սփյուռքահայ երիտասարդների սթարթափ ծրագիր»: Նշված վերաբաշխումը հնարավորություն կտա առավել օպտիմալ դարձնել երկու միջոցառումներով մրցութային հանձնաժողովների աշխատանքը և ժամանակը:
Վարչապետի 11 հունիսի 2018 թվականի N 706-Ա որոշմամբ նախարարության աշխատողների թվաքանակը գործող 130-ի դիմաց սահմանվել է 198:  Նոր հաստիքների համար գույքի, սարքավորումների ձեռք բերման նպատակով առաջարկվում է հատկացնել 100,866,0 մլն դրամ, ինչպես նաև գրասենյակային ապրանքների ձեռքբերման համար 3,7 մլն դրամ, կենցաղային և հանրային սննդի նյութերի ձեռքբերման համար 845 հազար դրամ, 3,0 մլն դրամով առաջարկվում է ավելացնել ներկայացուցչական ծախսերը` պայմանավորված կրկին նախարարության նոր գործառույթներով` տարբեր երկրներից ժամանած հյուրերին, ճանաչված ընկերությունների տնօրեններին պատշաճ ընդունելություն կազմակերպելու և հուշանվերների ձեռքբերման համար:  2020թ վարչական սարքավորումների ձեռքբերում չի նախատեսվում:
Որոշման նախագծի N8 հավելվածում նշված գնման առարկաների գները ճշտվել են համապատասխան առևտրի կազմակերպություններ (օբյեկտներ) էլեկտրոնային հարցումներ և նախարարության մասնագետների կողմից այցեր կատարելու միջոցով: 
«Գիտական և գիտատեխնիկական նպատակային ծրագրային հետազոտություններ» ծրագրի շրջանակներում կատարվող հատուկ գիտահետազոտական և փորձակոնստրուկտորական աշխատանքների ծախսերը նախատեսվում է ավելացնել  984,0 մլն դրամով:
Ինչ վերաբերվում է սույն որոշման 2-րդ կետով՝  ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 32-րդ կետի 5-րդ ենթակետով նախատեսված սահմանափակումների կիրառմանը, ապա անհրաժեշտ է հաշվի առնել, որ  սույն որոշումը  ընդունվելուց հետո տարվա ավարտին մնում է մոտ 90 օր, իսկ գնման գործընթացը  կազմակերպելու և ամբողջությամբ ավարտելու համար պահանջվում է շուրջ 25-30 օր՝ չհաշված գնման գործընթացին առնչվող ռիսկերը /մատակարարման  ժամկետների ուշացում, ինչպես նաև բողոքարկման գործընթաց, ինչի արդյունքում գնման գործընթացը կասեցվում է 20-30 օրացուցային օրով/: 




ՏԵՂԵԿԱՆՔ
ՀՀ կառավարության «Հայաստանի Հանրապետության  2019 թվականի պետական բյուջեում վերաբաշխում և Հայաստանի Հանրապետության  կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու մասին»  որոշման  նախագծի  ընդունման  կապակցությամբ  այլ  իրավական  ակտերում  փոփոխություններ կամ լրացումներ  կատարելու  անհրաժեշտության կամ բացակայության  մասին

ՀՀ կառավարության «Հայաստանի Հանրապետության  2019 թվականի պետական բյուջեում վերաբաշխում և Հայաստանի Հանրապետության  կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու մասին»  որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
								 	   





ՏԵՂԵԿԱՆՔ
ՀՀ կառավարության «Հայաստանի Հանրապետության  2019 թվականի պետական բյուջեում վերաբաշխում և Հայաստանի Հանրապետության  կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու մասին»   որոշման  նախագծի  ընդունման  կապակցությամբ  պետական  բյուջեում  ծախսերի  և  եկամուտների  ավելացման  կամ  նվազման  մասին

ՀՀ կառավարության «Հայաստանի Հանրապետության  2019 թվականի պետական բյուջեում վերաբաշխում և Հայաստանի Հանրապետության  կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու մասին»    որոշման ընդունման կապակցությամբ պետական բյուջեում լրացուցիչ ծախսերի անհրաժեշտություն չի առաջանում:




ՑԱՆԿ
ՀՀ կառավարության «Հայաստանի Հանրապետության  2019 թվականի պետական բյուջեում վերաբաշխում և Հայաստանի Հանրապետության  կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու մասին»    որոշման  նախագծի  հեղինակների  (մշակողների)

ՀՀ կառավարության «Հայաստանի Հանրապետության  2019 թվականի պետական բյուջեում վերաբաշխում և Հայաստանի Հանրապետության  կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու մասին»   որոշման նախագիծը մշակվել է Հայաստանի Հանրապետության բարձր տեխնոլոգիական արդյունաբերության նախարարության աշխատակազմի ֆինանսատնտեսագիտական վարչության կողմից:
						





ՑԱՆԿ
Իրավական ակտերի,  որոնց հիման վրա կամ որոնցից օգտվելով մշակվել է ՀՀ կառավարության «Հայաստանի Հանրապետության  2019 թվականի պետական բյուջեում վերաբաշխում և Հայաստանի Հանրապետության  կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու մասին»    որոշման նախագիծը

ՀՀ կառավարության «Հայաստանի Հանրապետության  2019 թվականի պետական բյուջեում վերաբաշխում և Հայաստանի Հանրապետության  կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու մասին»   որոշման նախագիծը  մշակվել է «Նորմատիվ իրավական ակտերի մասին» և «Բյուջետային համակարգի մասին» ՀՀ օրենքների հիման վրա: 






ՏԵՂԵԿԱՆՔ
ՀՀ կառավարության  «ՀՀ  2019 թվականի պետական բյուջեում վերաբաշխում, ՀՀ կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու և  Հայաստանի Հանրապետության տրանսպորտի, կապի և տեղեկատվական տեխնոլոգիաների  նախարարությանը գումար հատկացնելու մասին»որոշման նախագծի վերաբերյալ  շահագրգիռ մարմիններից ստացված առաջարկությունների վերաբերյալ
	Առաջարկության հեղինակը¸
Գրության ստացման ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխու-թյունները

	ՀՀ ֆինանսների նախարարություն
01/8-1/15425-2019
18.09.2019
	Հարգելի պարոն Արշակյան
Ձեր 13.09.2019թ. N 01/15.1/10233-2019 գրությամբ ներկայացված՝ «Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով նախատեսվում է 1043 ծրագրի 11003 «2019թ. Տեղեկատվական տեխնոլոգիաների համաշխարհային համաժողովի կազմակերպում» միջոցառման համար նախատեսված գումարից 1¸211¸6 մլն դրամը վերաբաշխել Նախարարության կողմից իրականացվող այլ միջոցառումներին: Այս կապակցությամբ առաջարկում ենք վերաբաշխվող գումարից առաջարկվող հատկացումները դիտարկել ՀՀ 2019 թվականի պետական բյուջեով նախատեսված ՀՀ կառավարության պահուստային ֆոնդի միջոցներից հատկացնելու տեսանկյունից (չանդրադառնալով վերը նշված միջոցառման գումարներին)՝ նկատի ունենալով¸ որ բավարար հիմնավորված չեն Նախագծին կից տեղեկանքում նշված այն մոտեցումը¸ որ Տեղեկատվական տեխնոլոգիաների համաշխարհային համաժողովի կազմակերպման համար այդ նպատակով նախատեսված գումարի (1.259.7 մլն դրամ) մնացած մասը (1¸211¸585.4) անհրաժեշտ չէ¸ քանի որ բացակայում է բավարար չափով ոչ բյուջետային միջոցների վերաբերյալ տեղեկատվությունն ու համապատասխան հաշվարկ-հիմնավորումները: Հետևաբար առաջարկում ենք Նախագծից և վերջինիս կից հավելվածներից հանել 1043 ծրագրի 11003 միջոցառումից գումարի նվազեցմանը վերաբերող մասերը¸ իսկ Նախագծով առաջարկվող հատկացումները նախատեսել՝ ՀՀ 2019թ. պետական բյուջեով նախատեսված ՀՀ կառավարության պահուստային ֆոնդից հատկացնելու մեխանիզմով:
Ինչ վերաբերում է առաջարկվող հատկացումներին¸ ապա հարկ է նշել որ բացակայում է հատկացվող գումարների նպատակահարմարության բավարար հիմնավորումները¸ ինչպես նաև համապատասխան հաշվարկ-հիմնավորումները: 
Միաժամանակ Նախագծով նախատեսվում է 1043 ծրագրի 11001 միջոցառմանը հատկացնել 94¸314.0 հազ. դրամ¸ որից 50,0 մլն դրամը՝ ՏՏ Համաշխարհային Համաժողովի Նախարարական կլոր սեղան-քննարկումների կազմակերպմանը (որն իր մեջ ներառում է պետական մակարդակով  (<<նախարար+1>> ձևաչափով) հրավիրվածների դիմավորում և ճանապարհում, կացության ծախսերի հոգում, հանդիսավոր ընթրիքի կազմակերպում, սուրճի ընդմիջումների կազմակերպում, տեխնոլոգիական շրջայցերի կազմակերպում՝ ANEL, Ինժեներական քաղաք, ԹՈՒՄՈ և այլն, պաշտոնական նվերների ձեռք բերում): Սյս կապակցությամբ բացակայում է հիմնավորումները՝ առաջարկվող քննարկումները համաժողովի կազմակեպման համար նախատեսված միջոցառման շրջանակներում իրականացնելու փոխարեն «11001 Աջակցություն Հայաստանի ՏՏ ոլորտի մրցունակության բարձրացմանը» միջոցառմանը վերաբաշխելու մեխանիզմով իրականացնելու առաջարկը: Ընդ որում հարկ է նշել նաև¸ որ բացակայում են Նախագծով առաջարկվող քննարկումները ՀՀ վարչապետի 14.03.2019թ. N 238-Լ որոշմամբ հաստատված Տեղեկատվական տեխնոլոգիաների համաշխարհային համաժողովի կազմակերպման ծախսերի նախահաշվով նախատեսված ձևաչափի շրջանակներում իրականացնելու խոչընդոտներն ու գնահատումները:

















Նախագծով նախատեսվող 1100 ծրագրի 11001 միջոցառման գծով տնտեսագիտական դասակարգման «Ներկայացուցչական ծախսեր» հոդվածի ավելացումը 3,0 մլն դրամով գտնում ենք ոչ նպատակահարմար, քանի որ ավելացումը հակասում է նշված ծախսերի գծով ծրագրավորման միասնական սկզբունքին, ըստ որի յուրաքանչյուր նախարարության պահպանման ծախսերում ներկայացուցչական ծախսերը նախատեսվում են 1,5 մլն դրամի չափով:

Հարկ է նշել նաև Նախագծի փաթեթը չի պարունակում հիմնավորումներ՝ Նախագծի 8-րդ հավելվածում նշված՝ մրցակցային եղանակով ձեռքբերվող ապրանքների և ծառայությունների գնման ընթացակարգերը կազմակերպելիս ՀՀ կառավարության 04.05.2017թ. N 526-Ն որոշման N 1 հավելվածի 32-րդ կետի 5-րդ ենթակետով սահմանված պահանջը չկիրառելու (այսինքն՝ կանխավճարի հատկացման և դրա առավելագույն չափի սահմանափակումները չկիրառելու) անհրաժեշտության վերաբերյալ:













	
Բացի վերը նշվածից խմբագրական առումով հայտնում ենք, որ Նախագծի N 8 հավելվածի գնումների պլանում ներառված 22811151 Նոթատետրեր գնման առարկայի ԳՄԱ կոդը անհրաժեշտ է փոխարինել 22811150 ԳՄԱ կոդով, ինչպես նաև անհրաժեշտ է կոդը սյունակում նշել ԳՄԱ կոդերի հերթական համարները:
	





Չի ընդունվել, քանի որ որոշման նախագիծը մշակելիս հիմք է ընդունվել   <<Առաջատար տեխնոլոգիաների ձեռնարկությունների միության>> գրությունը, և նախարարության ու վերջինիս միջև կնքված համաձայնագիրը առ այն, որ 1043 ծրագրի 11003 միջոցառման համար նախատեսված գումարի մնացած մասը` 1,211,585,4 հազար դրամը այլև անհրաժեշտ չէ ՏՏ համաժողովը կազմակերպելու համար, կազմակերպությունը հրաժարվում է այդ գումարից, և համաձայնագրի 1.2 կետով չի առարկում, որ այդ գումարն ամբողջությամբ տնօրինվի նախարարության հայեցողությամբ` ՀՀ օրենսդրությամբ սահմանված ժամկետներում:  Նշված համաձայանագիրը էլեկտրոնային փոստով ուղարկվել է ֆինանսների նախարարություն: Կրկին կցվում է:
Քանի որ նախարարության 2019թ ՀՀ պետական բյուջեով նախատեսված ծրագրերով առկա են համապատասխան միջոցներ, պահուստային ֆոնդից գումար հատկացնելու անհրաժեշտություն չի առաջանում:













Նշված առաջարկի նպատակն անհասկանալի է, քանի որ սույն որոշման նախագծում քննարկվող հարցերի շրջանակից դուրս է  ՀՀ վարչապետի 14.03.2019թ. N 238-Լ որոշմամբ հաստատված Տեղեկատվական տեխնոլոգիաների համաշխարհային համաժողովի կազմակերպման ծախսերի նախահաշվով նախատեսված ձևաչափի շրջանակներում իրականացնելու խոչընդոտների ու գնահատումների ներկայացումը:
ՏՏ Համաշխարհային Համաժողովի Նախարարական կլոր սեղան-քննարկումների կազմակերպումը բխում է   ՀՀ փոխվարչապետ Տիգրան Ավինյանի մոտ 2019 թվականի հուլիսի 29-ին ժամը 12:00-ին կայացած՝ ՀՀ վարչապետի 2017 թվականի սեպտեմբերի 11-ի թիվ 988-Ա որոշմամբ սահմանված «Տեղեկատվական տեխնոլոգիաների համաշխարհային համաժողով-2019» միջոցառումը Երևանում կազմակերպելու և անցկացնելու նպատակով ստեղծված միջգերատեսչական հանձնաժողովի նիստի N ՓՎ/22-2019 արձանագրության 2-րդ կետով տրված հանձնարարականից, որից ելնելով  նախարարության կողմից Վարչապետի աշխատակազմին ներկայացվել է տեղեկանք` Նախարարական կլոր սեղան-քննարկման հրավիրված մասնակիցների ծախսերի՝ պետական բյուջեից ֆինանսավորման նպատակահարմարության վերաբերյալ:
Նշված միջոցառումն առաջարկվում է  ներառել 1043 ծրագրի 11001 <<Աջակցություն Հայաստանի ՏՏ ոլորտի մրցունակության բարձրացմանը>> ենթածրագրում` հաշվի առնելով դրանում ներգրավված բոլոր միջոցառումների ընդհանրությունները: Ժամանակացույցը` համապատասխան հաշվարկներով, նկարագրով, իրականացման ժամկետներով և ֆինանսական գնահատականներով  հաստատվում է Բարձր տեխնոլոգիական արդյունաբերության նախարարի կողմից:

Նկատի ունենալով նախարարության նոր գործառույթներով պայմանավորված` տարբեր երկրներից ժամանած հյուրերին, ճանաչված ընկերությունների տնօրեններին պատշաճ ընդունելություն կազմակերպելու և հուշանվերների ձեռքբերման անհրաժեշտությունը, ներկայացուցչական ծախսերի ավելացումը անհրաժեշտություն է, որի համար առաջարկությունը չի ընդունվել:


 
Ընդունվել է: Ավելացվել է հիմնավորում: 






















Ընդունվել է:
	












































































































 
Հաշվի առնելով, որ սույն որոշումը  ընդունվելուց հետո  տարվա ավարտին մնում է մոտ 90 օր, իսկ գնման գործընթացը  կազմակերպելու և ամբողջությամբ ավարտելու համար պահանջվում է շուրջ 25-30 օր՝ չհաշված գնման գործընթացին առնչվող ռիսկերը /մատակարարման  ժամկետների ուշացում, բողոքարկման գործընթաց/

1.Կատարվել է համապատասխան փոփոխություն:
2.Ինչ վերաբերվում է ԳՄԱ կոդերի հերթական համարները նախապես նշելուն, ապա հայտնում ենք, որ հերթական համարները միայն հնարավոր կլինեն  նշել սույն որոշումը ընդունվելուց հետո PPCM էլեկտրոնային համակարգում գնումների պլանում փոփոխություն կատարելու ժամանակ




 
